
KOORDINATOR/E E PROGRAMIT TË KUPONËVE 

 

PËRSHKRIMI  

Projekti “Edukimi dhe kujdesi në fëmijërinë e hershme për kapitalin njerëzor të Kosovës” është 
hartuar me qëllim avancimin e prioriteteve kryesore kombëtare në fushën e edukimit dhe kujdesit në 

fëmijërinë e hershme (EKFH), përfshirjes sociale, barazisë gjinore dhe zhvillimit të qëndrueshëm të 

orientuar drejt klimës. 

Në mënyrë specifike, përforcon përpjekjet e Kosovës për zgjerimin e qasjes së barabartë në 

shërbime cilësore të EKFH-së, fuqizimin e grave dhe grupeve të margjinalizuara, forcimin e 

kornizave institucionale dhe mbështetjen e zhvillimit të harmonizuar me prioritetet klimatike, në 

përputhje me prioritetet strategjike të Qeverisë së Kosovës dhe Bankës Botërore. 

Projekti është i strukturuar rreth katër komponenteve që e përforcojnë njëra-tjetrën dhe që adresojnë 

kufizimet si në anën e ofertës, ashtu edhe në nivel sistemi në sektorin e EKFH-së. 

Komponenti 1: Përmirësimi i cilësisë së shërbimeve të EKFH-së fokusohet në forcimin e 

standardeve të shërbimit, avancimin e fuqisë punëtore të EKFH-së, përmirësimin e praktikave 

pedagogjike dhe fuqizimin e sistemeve të sigurimit të cilësisë dhe monitorimit. 

Komponenti 2: Nxitja e integrimit multisektorial në ofrimin e shërbimeve të EKFH-së trajton 

fragmentimin e shërbimeve të zhvillimit në fëmijërinë e hershme në sektorët e arsimit, shëndetësisë, 

mbrojtjes sociale dhe mbrojtjes së fëmijëve. 

Komponenti 3: Rritja e qasjes së barabartë në shërbimet e EKFH-së synon zgjerimin e 

disponueshmërisë së shërbimeve të EKFH-së, veçanërisht në komunat me mungesë të shërbimeve 

dhe për popullatat e cenueshme, përmes investimeve në infrastrukturë, zgjerimit të shërbimeve dhe 

masave të synuara për qasje. 

Komponenti 4: Menaxhimi i projektit dhe monitorimi e vlerësimi mbështesin zbatimin efektiv, 

koordinimin dhe monitorimin e rezultateve. 

Njësia e dedikuar për Zbatimin e Projektit (NJZP) në kuadër të MASH-it është përgjegjëse për 

menaxhimin e projektit në baza ditore, funksionet fiduciare, prokurimin, monitorimin dhe 

vlerësimin, si dhe koordinimin e asistencës teknike në kuadër të komponenteve të projektit. 

Me qëllim të arritjes së objektivave kombëtare në edukim dhe kujdes në fëmijëri të hershme, 

Ministria e Arsimit dhe Shkencës, në cilësinë e institucionit bartës dhe zbatuese, kërkon të 

angazhojë një koordinator/e për programin e kuponëve. 
 
PËRGJEGJËSITË E KOORDINATORIT/ES SE PROGRAMIT TË KUPONËVE 
 
Koordinatori/rja i/e Programit të Kuponëve do të mbështesë zbatimin e përgjithshëm të Programit të 

Kuponëve në kuadër të MASH, duke përfshirë të gjitha aspektet e koordinimit ndërmjet 

institucioneve të edukimit dhe kujdesit në fëmijërinë e hershme (IEKF), përfituesve dhe palëve të 

tjera relevante. Koordinatori/rja i/e Programit të Kuponëve do të jetë përgjegjës/e për zbatimin dhe 

menaxhimin e aspekteve sociale të projektit, duke përfshirë sigurimin e pajtueshmërisë me 

legjislacionin në fuqi dhe ligjet e aplikueshme dhe pajtueshmërinë me Standardet Mjedisore dhe 

Sociale të Bankës Botërore.  

 

Detyrat dhe përgjegjësitë kryesore janë përcaktuar në Kushtet e Referencës (ToR) për këtë detyrë 

 
Kualifikimet e përgjithshme 
Koordinatori/ja i/e Programit të Kuponëve duhet të ketë këto kualifikime: 

• Diplomë pasuniversitare në fushën e edukimit dhe/ose politikave publike;   

• Së paku tre (3) vjet përvojë profesionale në punë me projekte zhvillimore, në kuadër 

të së cilës përvojë e dëshmuar në menaxhimin e projekteve, duke përfshirë 

përgjegjësinë për planifikim, zbatim, monitorim dhe raportim me fokus në 

kategoritë sociale të cenueshme. Përvoja paraprake në projekte të financuara nga 

Banka Botërore do të konsiderohet përparësi;  

• Aftësi të shkëlqyera kompjuterike, me zotërim të avancuar të MS Office dhe përvojë 

të mirë në përdorimin e mjeteve digjitale për menaxhimin e projekteve, mbledhjen 

dhe analizën e të dhënave, si dhe raportimin; 

• Njohuri të shkëlqyera të gjuhës shqipe dhe angleze. Njohja e gjuhës serbe do të 

konsiderohet përparësi; 
 
PERIUDHA E ANGAZHIMIT 

Koordinatori/rja i/e Programit të Kuponëve do të angazhohet me orar të plotë. Kontrata 

pritet të fillojë në Nëntor 2026 dhe të vazhdojë deri në qershor 2027. Kohëzgjatja e 

kontratës do të varet nga performanca e kënaqshme, e cila do të vlerësohet gjatë një 

vlerësimi zyrtar vjetor. Gjashtë muajt e parë do të konsiderohen si periudhë prove. 

Pagesa e koordinatorit/es do të bazohet në një tarifë mujore të përcaktuar në kontratë. 

Koordinatori/ja e Programit të Kuponëve pritet të fillojë ofrimin e shërbimeve pas 

nënshkrimit të kontratës. 

PROCESI I PËRZGJEDHJES 

Individët me përvojë dhe të kualifikuar do të përzgjidhen në përputhje me dispozitat e Rregulloreve 
të Prokurimit të Bankës Botërore për Huamarrësit e Financimit të Projekteve Investuese 

(IPF), korrik 2016, bazuar në një thirrje të hapur për aplikim, sipas metodës së përzgjedhjes 

Konsulent Individual – Përzgjedhje e Hapur Kombëtare (Individual Consultant – Open 
National). 

Kriteret e Vlerësimit 
 

• Kualifikimi i përgjithshëm – 30 pikë 

• Përvoja Specifike Relevante për Detyrën – 70 pikë 

 

Intervistat do të zhvillohen me aplikuesit e përzgjedhur në listën e ngushtë, si pjesë e procesit 
të përzgjedhjes. 

Konsulentët individualë të interesuar mund të marrin informacione të mëtejshme në adresën e 

përcaktuar më poshtë, gjatë orarit të punës, nga 08:00 deri në 16:00, nga e hëna deri të premten. 

Shprehja e Interesit ne gjuhen angleze duhet të dorëzohet në adresën e përcaktuar më poshtë, jo më 

vonë se 21/10/2026, në orën 16:00. 

Email: ekfh.prokurimi@rks-gpv.net  

mailto:ekfh.prokurimi@rks-gpv.net

